
[bookmark: _GoBack]«Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման

Իրավական ակտի ընդունման անհրաժեշտությունը
Սույն որոշման ընդունման նպատակը Հայաստանի Հանրապետության կառավարության 2021 թվականի մարտի 25-ի «Հայաստանի Հանրապետության կառավարության 2020 թվականի մարտի 26-ի N 356-Լ և 2020 թվականի մարտի 31-ի N 416-Լ որոշումներում փոփոխություն և լրացում կատարելու մասին» N 417-Լ որոշմամբ սահմանված փոխառության տրամադրման նպատակով ֆինանսական միջոցների ապահովումն է:
Ընթացիկ իրավիճակը և խնդիրները
Գյուղատնտեսության ոլորտում կորոնավիրուսի տնտեսական հետևանքների չեզոքացման նպատակով ՀՀ կառավարության 2020 թվականի մարտի 26-ի N 356-Լ որոշմամբ հաստատվել է Կորոնավիրուսի տնտեսական հետևանքների չեզոքացման երկրորդ միջոցառումը (այսուհետ՝ Միջոցառում), որի հիմնական նպատակն էր՝ տնտեսավարող սուբյեկտների համար ստեղծել ֆինանսական միջոցների ժամանակավոր հասանելիության հնարավորություն՝ պահանջարկի փոփոխվող պայմաններին արձագանքելու, արտաքին մարտահրավերներին դիմակայելու և բնականոն գործունեությունը շարունակելու համար։ Միջոցառման գործողության ժամկետը սահմանվել էր մինչև 2020 թվականի դեկտեմբերի 31-ը։
	ՀՀ կառավարության 2020 թվականի մատի 31-ի N 416-Լ որոշմամբ հաստատվել է Կորոնավիրուսի տնտեսական հետևանքների չեզոքացման առաջին, երկրորդ և երրորդ միջոցառումների շրջանակում տրամադրվող օժանդակության գործիքների կիրառման կարգերը (այսուհետ՝ Կարգ)։ 
	Կարգի հավելված 2-ի 1-ին կետի 1.1 և 1.2 ենթակետերով Միջոցառման շրջանակներում ֆիզիկական անձանց միկրովարկավորման նպատակով, գործակալության պայմանագրի շրջանակում ՀՀ կենտրոնական բանկին հատկացվել է 4.0 մլրդ դրամ։ 
	2020 թվականի արդյունքներով Միջոցառման շրջանակում տրամադրվել է 36608 միավոր վարկ 63,4 մլրդ դրամի չափով և ՀՀ կենտրոնական բանկի կողմից տրամադրված տեղեկատվության համաձայն 26870 միավորը 21,6 մլրդ դրամ գումարով կազմել են մինչև 1,0 մլն դրամ գումարով միկրովարկերը։
	ՀՀ կառավարության 2021 թվականի մարտի 25-ի «Հայաստանի Հանրապետության կառավարության 2020 թվականի մարտի 26-ի N 356-Լ և 2020 թվականի մարտի 31-ի N 416-Լ որոշումներում փոփոխություն և լրացում կատարելու մասին» N 417-Լ որոշմամբ գյուղատնտեսության ոլորտում գործունեություն իրականացնող տնտեսավարողներին հնարավորություն է տրվել մինչև 2021 թվականի հոկտեմբերի 1-ը օգտվելու մինչև 1,0 մլն դրամ գումարով միկրովարկերից։ Միաժամանակ ՀՀ կառավարության 2020 թվականի մարտի 31-ի N 416-Լ որոշման մեջ լրացվել է նոր կետ, համաձայն որի հավելված 2-ի 1-ին կետի 1.3 ենթակետով ֆիզիկական անձանց միկրովարկավորման նպատակով կհատկացվի 5.0 մլրդ դրամ, նշված վարկերի մայր գումարի առնվազն 50 տոկոսը ֆինանսավորվելու է տրամադրող ֆինանսական կազմակերպության միջոցների հաշվին։ Նշված գումարների շրջանակը հնարավորություն կտա տրամադրել միկրովարկեր ավելի քան 10.000 շահառուի։ Վերոնշյալ 5 մլդ. դրամն առաջարկվում է հատկացնել ՀՀ 2021 թվականի պետական բյուջեի տարեսկզբի ազատ մնացորդի միջոցներից:
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։
Իրավական ակտի կիրարկման դեպքում ակնկալվող արդյունքը 
Հայաստանի Հանրապետությունում գյուղատնտեսության խթանում։
ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2021 թվականի պետական բյուջեի մասին» օրենքում փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունումը 2021 թվականի պետական բյուջեում ծախսերի և եկամուտների փոփոխություններ չի առաջացնում։




